
Izdvojeno, Press, Vijesti

Policijski službenici Uprave policije MUP TK - Sektora kriminalističke policije i Odjeljenja kriminalističke
policije Policijske uprave Gračanica su, u saradnji sa Kantonalnim tužilaštvom Tuzlanskog kantona,
poduzeli niz operativnih mjera i radnji u cilju rasvjetljavanja krivičnih djela iz oblasti imovinskih delikata
počinjenih u proteklom periodu na području Gračanice i drugih općina/gradova Tuzlanskog kantona.
Tokom realizacije navedenih aktivnosti, dana 11.12.2024. godine, po naredbi Općinskog suda u
Gračanici, uz asistenciju Jedinice policije za specijalnu podršku Uprave policije MUP TK, izvršena su
pretresanja na više lokacija na području grada Gračanica - odnosno objekata i motornih vozila koja
koriste lica S.B. rođen 1976. godine, E.A. rođen 1972. godine i E.M. rođen 1984. godine svi nastanjeni
na području grada Gračanica. Tom prilikom su pronađeni i oduzeti predmeti koji se dovode u vezu sa
izvršenjem krivičnih djela Teška krađa i Krađa: ručni bacač raketa, više elektro motora i elektro kablova,
više različitih alata, te 4 pakovanja sa sadržajem bijele praškaste materije koja svojim izgledom asocira
na opojnu drogu "Amfetamin".
Nakon izvršenih pretresanja, oduzeta je sloboda licima S.B. i E.A. koji su privedeni u službene prostorije
radi kriminalističke obrade zbog postojanja osnova sumnje da su u proteklom periodu, počinili više
krivičnih djela Teška krađa i Krađa na području grada Gračanica, a na štetu više pravnih subjekata i
jednog fizičkog lica.
U saradnji sa postupajućim tužiocem Kantonalnog tužilaštva Tuzlanskog kantona biće nastavljen rad na
dokumentovanju navedenih krivičnih djela, dok će S.B. i E.A. iz izvještaj biti predati Tužilaštvu TK-a na
dalje nadležno postupanje.

